
Vasudevasuta Ashtakam

વસુદેવસુતાષ્ટકમ્

વનમાલયુતં સ્મિતહાસ્યરતં
મૃદુવાસિતકુઞ્ચિતકેશયુતમ્ ।
સિતચન્દનચર્ચિતભાલતટં 
પ્રણમામિ હરિં  વસુદેવસુતમ્॥ ૧॥

ઘનગોપકદમ્બવને વસિતં
શુભવેણુનિનાદસુધાધરિતમ્ ।
પ્રણવાકૃતિવિગ્રહધર્મરતં

પ્રણમામિ હરિં  વસુદેવસુતમ્॥ ૨॥
નવનીરદકોમલશાન્તિયુતં
નવચન્દ્રમુખં નવનીતમુખમ્ ।
નવભાસ્કરનિન્દિતકાન્તિયુતં
પ્રણમામિ હરિં  વસુદેવસુતમ્॥ ૩॥

શઠદાનવકંસવિનાશકરં
ગજરક્ષણતત્પરચક્રધરમ્ ।
અહિરાજવિમર્દિતવિશ્વનુતં 

પ્રણમામિ હરિં  વસુદેવસુતમ્॥ ૪॥
વૃષભાનુસુતાવરમુગ્ધવચં
રસરાજકલેવરમઞ્જુકચમ્ ।
કટિશોભિતપીતદુકૂલદૃતં
પ્રણમામિ હરિં  વસુદેવસુતમ્॥ ૫॥

વરદાયકવૈષ્ણવભક્તિધરં
સુરનાયકકેશવરોગહરમ્ ।
મુનિમાનસપઙ્કજગન્ધયુતં

પ્રણમામિ હરિં  વસુદેવસુતમ્॥ ૬॥

વસુદેવસુતાષ્ટકમ્

કુરુપાણ્ડવમણ્ડિતદણ્ડધરં
વિધિશઙ્કરવાસવદર્પહરમ્ ।
યદુગૌરવસૌરભસર્વગતં
પ્રણમામિ હરિં  વસુદેવસુતમ્॥ ૭॥

મમ માનસમન્દિરલિઙ્ગપરં
હરિનાથમહાપ્રભુબુદ્ધવરમ્ ।
વરદાનપરં ગરહાનકરં

પ્રણમામિ હરિં  વસુદેવસુતમ્॥ ૮॥
ઇતિ નન્દપ્રદીપ્તકુમારવિરચિતં વસુદેવસુતાષ્ટકં સમાપ્તમ્ ।

